
Nú tað er greitt, at samgong­
an skal velja ein nýggjan lim í 
fíggjarnevndina fyri Anniku 
Olsen, sum hevur sagt sessin 
frá sær, gita vit, at nýggj 
forkvinna í fíggjarnevndini 
verður Helena Dam á Neyst­
abø.

Av tí at Framsókn tódn­
ar við einum triðingi er valla 
hugsandi, at flokkurin varð­
veitir hendan týdningar­
mikla nevndarsessin.

Og av tí at Tjóðveldi eigur 
landsstýriskvinnuna í Fíggj­
armálum, so fær flokkurin 
valla formanspostin í fíggj­
arnevndini. 

Tí má metast, at Tjóðveldi 
fær sessin hjá Framsókn í 
fíggjarnevndini, og at nevnd­
in, tá hon skipar seg, velur 
Helenu Dam á Neystabø til 
forkvinnu.

Tað er ikki ein spurningur 
um pengar hjá tingfólki at 
stjórna fíggjarnevdnini, tí 
viðbótin er bara 2500 kr um 
mánaðin. Men tú fært vald 
og tú fært tign – og tað hevur 
eisini stóran týdning, um tú 
vilt nakað í politikki.

Fíggjarnevndin sá annars 
soleiðis út eftir nevndarvalið 
hósdagin:

Annika Olsen, forkvinna 
Helena Dam á Neystabø 
Kristin Michelsen 
Pauli Trond Petersen 
Jacob Vestergaard 
Bill Justinussen 
Bárður á Steig Nielsen 

Varalimir í fíggjarnevndini 
eru:

Ruth Vang
Kristianna Winther Poulsen
Bjarni Hammer
Bjørt Samuelsen
Jørgen Niclasen
Jenis av Rana
Magni Laksáfoss

Magnus Rasmussen
Kjak síða 14

Tunlar 
og breiða 
semjan

Hilberg Elisson
Kjaks síða 14

Játtanin 
hjá Lands­
verki

Pínligt – og ein vanærlig skomm!
Greiðari kann støðan valla lýs­

ast, nú tvær kinnur upp á skift hava 
tikið alla tað polistisku skipanina 
sum gísla. Politiska støðan er teirra 
vegna ein stór skomm.

Tey sum hildu, at fráfarni løg­
maður átti pantent upp á løgnar og 
óumhugsaðar útsagnir fóru skeiv. 
Tí hansara met er longu tikið.

Fyrst var tað Annika Olsen, sum 
níggju dagar eftir valið fór úr Fólk­
aflokkinum. Síðani var tað Sonja 
Jógvansdóttir, sum fór úr Javnað­
arflokkinum sum hon skírdi homo­
fobiskan. Hon segði seg tó stuðla 
samgonguni.

Hósdagin boðaði Annika Olsen 

formansskapinum í løgtinginum 
frá, at hon fór upp í Framsókn.

Og í gjárkvøldið – eftir at hava 
verið limur í Framsókn í 96 tímar – 
meldar Annika Olsen seg gud hjálpi 
mær úr aftur Framsókn.

Tvær kvinnur við 2.000 atkvøð­
um, sum handla í óðum verkum, ið 
kann fáa fatalar avleiðingar fyri 
samgonguna. 

Annika Olsen hevur boðað frá, 
at hon er farin í farloyvi úr løgtingi­
num. Tað merkir, at meirilutin, sum 
samgonguflokkarnir hava havt 
síðani hósagin, er burtur, at vit í 
veruleikanum hava eina minnilut­
astjórn. Stjórnin kann sita so leingi 
Sonja Jógvansdóttir, sum í sinn­

ismuni týskvøldið meldaði seg úr 
Javnaðarflokkinum.

Spurningurin er so, um tað ber 
til at stýra einum landi, har sinn­
isstøðan hjá Sonju Jógvansdóttir 
ger av, sum vit hava eina stjórn ella 
ikki?

Ein møguleiki er sjálvandi, at 
hon leitar sær heim aftur í Javnað­
arflokkin. Tað er eisini ein møgu­
leiki fyri, at hon veksur við uppgáv­
uni. Men eingin keta er sterkari enn 
veikasta liðið – og veika liðið hjá 
samgonguni er Sonja Jógvansdótt­
ir, í ella uttan fyri Javnaðarflokkin.

Men tað ber sjálvandi eisini til 
at stýra landinum við eini minni­
lutastjórn. Aksel V. Johanne­

sen kann royna at stýra við at 
lata andstøðuni – kanska serliga 
Sambandsflokkinum ávirkan. Tað 
ber helst til bæði við fiskivinnu­
nýskipan, pensjónsnýskipan og 

kommununýskipan. 
Á ríkisrættarliga økinum man 

Fólkaflokkurin taka undir við sam­
gongupolitikkinum.

Tí ber tað til hjá Aksel V. 
Johannesen at stýra uttan meiri­
luta. Men tað verður stríggið.

Um ikki, so er spurningurin, 
um ein heil tjóð kann líta á tvær 
kvinnur, sum hava brotið niður sítt 
egna trúvirði so skjótt og effektivt 
sum Annika Olsen og Sonja 
Jógvansdóttir.

tvær óstýriligar kvinnur

Nú verður Helena forkvinna

Í dag klokkan trý verður 
forvitnislig bókaframløga í 
hølunum hjá Føroya Lærar­
afelag. Tað er Olav Schneid­
er, ið hevur skrivað bókina 
Seyður og seyðahald, sum 
Bókadeildin gevur út. 

Olav greiður í nýggju 
bók síni hegnisliga frá 
gongdini í einum ’seyðaár­
ið’, alt frá brundtíðini og 
lembing, til ullaroyting, 
heystfjall og fletting. M.a. 
er eisini stutt, søguligt 
baksýni um seyðahald og 
seyðasløg, um seyðasjúkur 
og viðgerð, ull og ullarúr­
dráttir.

Við nógvum forvitnislig­
um myndum, ið neyvt lýsa 
seyðahald árið íkring, orða­
frágreiðingum, talvum og 
faktaboksum er bókin ikki 

bara ein sonn fragd fyri 
eyga, men eisini ein sannur 
gripur av upplýsingum og 
frágreiðingum um seyð og 
seyðahald. Eitt nú lýsir hon 
neyvt mannagongdina, tá 
ið tú flettir.

Lítil ivi vera um, at tey 
mongu, ið hava seyð og 
dáma at fáast við seyð, fara 
at fáa nógv burturúr at 
lesa bókina. Og fyri tey, ið 
ikki vita so nógv um evnið, 
er hon sannur fongur við 
stuttum, greiðum teksti og 
flottum myndum, ið heilt 
vist vekja áhuga fyri seyði 
og seyðahaldi.

FAKTA
Olav Schneider
Seyður og seyðahald
262 bls/innbundin

Bók um modernað 
seyðahald

Skjótt og effektivt hava 
tær brotið niður sítt trúvirði

Alt bendir á, at Framsókn missir sessin í fíggjarnevndini til Tjóðveldi. 
Men tá Tjóðveldi hevur landsstýriskvinnuna í fíggjarmálum verður 
tað uttan iva Javnaðarflokkurin, sum fær forkvinnuna


